
Asasara Doris J. Jensen

Kalaallit Airports A/S-ip taxa-nut akiliuteqartitsinissaa pillugu Inatsisartut Suleriaasianni
§37 naapertorlugu Naalakkersuisunut apeqquteqarputit. Apeqqutegaatit uannut
akineqartussanngorlugu innersuunneqarpoq. Apeqqut matuma kinguliani
issuarneqarpoq, akissuteqaatiga kingornaniilluni.

Apeqqut 1 Nuummi mittarfiup tikittunut aallartunullu illorsuartaata saavanut taxat
uninnerminni nunamik atuinerannut atatillugu, Kalaallit Airportsimik piginnittutut
Naalakkersuisut akiliisitsisalernissaat inatsisitigut ganoq tunngavissaqarpa?

Akissut: Siullermik eqqumaffigeqqussavara taxa-nut akiliutegarnissamik
piumasagaateqarnissaq pillugu aalajangiisimasut tassaanngimmata Naalakkersuisut,
kisiannili tassaammat Kalaallit Airports A/S. Kalaallit Airports A/S aktiaatilegatigiiffiuvoq.
Tamanna isumagarpoq Naalakkersuisut ingerlatseqatigiiffik sinnerlugu taamatut ittunik
aalajangiinissamut piginnaatitaanngitsut.

Tulliullugu eqqumaffigeqqussavara Kommunegarfik Sermersooq terminalip illutassaata
nutaap eqgaani biilit uninngasarfissaannut nunaminertamik Kalaallit Airports A/S
atugassiisimammat. Tamatuma kingunerisaanik Kalaallit Airports A/S sumiiffimmi
sanaartornissamut, ingerlatsinissamut aserfallatsaaliuinissamullu tamakkiisumik
akisussaasuuvoq. Tassalu sumiiffik akileraarutitigut aningaasalersorneqanngilag.
Pegatigisaanik tamanna isumagqarpoq, ingerlatseqgatigiiffik akisussaaffiup taassuma
aningaasalersornissaanut sumiiffiup atornegarneranut akiliummik akiliisitsinissamut
periarfissagartoq.

Neriuppunga matuma siulianiittuni apeqqutit akineqartoq.

